
JALIDAR ABD. RAHIM (Haji) dilahirkan di 

Bedagai,  Medan, Sumatera Utara, 

Indonesia pada 21 Julai 1949.  Beliau 

mendapat pendidikan di SM Agama 

Tsanawiyah di Bedagai, Sumatera 

Indonesia, Pendidikan Guru Agama di 

Tanjung Balai Asahan dan di Fakulti 

Tarbiyah Universitas Islam Sumatera Utara.  

Pada tahun 1974, beliau terpilih sebagai 

mubaligh yang ditempatkan di negeri Sabah 

yang diuruskan oleh kerajaan negeri Sabah 

dan ditugaskan sebagai guru di Sekolah 

Ugama Islam Papar.  Haji Jalidar Abd. 

Rahim aktif dalam bidang kesusasteraan 

tanah air sejak akhir tahun 1974.  Karya-

karya beliau tersiar dalam beberapa 

antologi puisi bersama antaranya Al-Kahfi, 

Qiam, Tasbih Hayat, Mujadid, Kafilah, Rindu 

Ilahi dan Luka Bosnia.  Selain itu, karya 

beliau tersiar dalam Dewan Sastera, Wadah, Sabah Times dan Daily Ekspress.  Beliau 

juga merupakan penggubah dan penulis lirik lagu-lagu nasyid dan mahir bermain biola.  

Beberapa album nasyid dan puisi yang telah dihasilkannya melalui kumpulan nasyid Noor 

El-Kawakib, Orkestra Dakwah Nur El-Sabah.  Sepanjang penglibatan beliau dalam dunia 

kesusasteraan, beliau pernah menyertai Pertemuan Dunia Melayu di Colombo, Sri Lanka 

(1985), mewakili Malaysia ke Festival The Garden of Islam di Berlin, Jerman dan mewakili 

Malaysia ke Pertemuan Seniman-seniman Muslim (MABIMS) di Ambon, Maluku, 

Indonesia.  Sebagai menghargai sumbangan dan jasa beliau kepada negeri Sabah, pada 

tahun 1996 beliau dipilih sebagai penerima Anugerah Tokoh Penyair Islam Sabah dan 

pada tahun 2001,  Anugerah Tokoh Al-Farabi daripada kerajaan negeri Sabah. 


